
     Mercanzia de do paroni

     Che sialaqua da cogioni

     Ricusar i so favori

     Anca al cazzo dei signori

     Co la crede stando sù,

     De cavarla assae de più.

     Bravo el Pola che difesa

     Co bon garbo gà la sfesa,

     De sta dona da mestier,

     Ricordandose el piacer

     Che l'à avudo un dì con ela

     Co la gera più putela,

     Ricordandose che nua

     Nel so leto el l'à futua

     E che senza rovinarse

     L'à podesto sbabazzarse

     Co la dama e co la vaca

     No chiavando lù che a maca.

     Digo donca brevemente

     Che Marieta acortamente

     A zogà la ritrosia

     Co un Magnate d'Ungheria

     Che podeva mo scaldarse,

     Che podeva puntigliarse,

     Che podeva per fortuna

     Torla via de sta laguna

     Dove proprio stomegai

     Semo tuti de veder

     Per do mati inamorai

     Che la sia sul candelier.

     Da un signor de sta portada

     Cossa importa una chiavada?

